КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Административнӧй инӧд торкалӧмъяс йылысь делӧяс серти документъяс да материалъяс ысталӧмкӧд йитчӧм рӧскод сьӧмӧн могмӧдӧм йылысь
Россия Федерацияса сьӧмкуд кодекслӧн 8, 85 статьяяс, “Россия Федерацияса субъектъяслӧн оланпас пыртысь (бӧрйӧм) да олӧмӧ пӧртысь канму власьт органъяс котыртан ӧтувъя принципъяс йылысь” Федеральнӧй оланпаслӧн 26.31 статья, “Полиция йылысь” Федеральнӧй оланпаслӧн 47 статьяса 2 юкӧн серти Коми Республикаса Веськӧдлан котыр шуис:

1. Урчитны, мый туй вывті ветлан юкӧнын административнӧй инӧд торкалӧмъяс йылысь делӧяс серти шуӧмъяслысь экземпляръяссӧ да материалъяссӧ, кутшӧмъясӧс босьтӧма автоматическӧй режимын уджалысь торъя техническӧй средствоясӧн, кутшӧмъяслӧн эм фото да кино снимайтан, видео гижан функцияяс, либӧ Коми Республика мутасын эрдӧдӧм фото да кино снимайтан, видео гижан средствоясӧн вӧдитчӧмӧн (водзӧ – туй вывті ветлан юкӧнын инӧд торкалӧмъяс йылысь делӧяс), туй вывті ветлан юкӧнын инӧд торкалӧмъяс йылысь делӧяс видлалӧм да туй вывті ветлан юкӧнын инӧд торкалӧмъяс йылысь делӧяс серти шуӧмъяс выльысь видлалӧм серти документъяссӧ, а сідзжӧ туй вывті ветлан юкӧнын инӧд торкалӧмъяс йылысь делӧяс серти шуӧмъяссӧ олӧмӧ пӧртӧмкӧд йитчӧм документъяссӧ, кутшӧмъяслысь лыддьӧгсӧ урчитӧма тайӧ шуӧм дорӧ содтӧдын, ысталӧмкӧд йитчӧм рӧскодсӧ сьӧмӧн могмӧдӧны Коми Республикаса республиканскӧй сьӧмкуд сьӧм тшӧт весьтӧ.

2. Индыны уполномочитӧм Коми Республикаса олӧмӧ пӧртысь власьт органӧн, коді кывкутӧ тайӧ шуӧмлӧн 1 пунктын индӧм документъяссӧ да материалъяссӧ ысталӧм серти удж ладмӧдӧмысь, Коми Республикаса Юралысьлӧн Администрацияӧс.

3. Индыны тайӧ шуӧмлӧн 1 пунктын индӧм документъяссӧ да материалъяссӧ ысталысь организацияӧн “Лёк суӧмысь видзчысян кар” Коми Республикаса канму казённӧй учреждениеӧс.
4. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн

Юрнуӧдысьӧс Медводдза вежысь



          
          Л. Максимова

Сыктывкар

2019 вося тӧвшӧр тӧлысь 23 лун
20 №
Коми Республикаса Веськӧдлан котырлӧн

2019 во тӧвшӧр тӧлысь 23 лунся 20 №-а шуӧм дорӧ

СОДТӦД

Туй вывті ветлан юкӧнын инӧд торкалӧмъяс йылысь делӧяс серти

документъяслӧн да материалъяслӧн
ЛЫДДЬӦГ

1. Туй вывті ветлан юкӧнын инӧд торкалӧмъяс йылысь делӧяс серти документъяс да материалъяс:

1) административнӧй инӧд торкалӧм йылысь делӧ серти шуӧмлӧн экземпляръяс да сы дорӧ материалъяс;

2) торксьӧмъяс, дзугсьӧмъяс да арифметическӧй шыбӧльяс бырӧдӧм йылысь определениелӧн копия;

3) административнӧй инӧд торкалӧм йылысь делӧ серти шуӧм вылӧ норасьӧм серти вылынджык сулалысь чина мортлӧн помшуӧмлӧн копия;

4) административнӧй инӧд торкалӧм йылысь делӧ серти шуӧм вылӧ норасьӧм видлалігӧн ёрдлӧн запрос серти материалъяс;

5) административнӧй инӧд торкалӧм йылысь делӧ серти производство дугӧдӧм йылысь шуӧмлӧн копия.

2. Туй вывті ветлан юкӧнын инӧд торкалӧмъяс йылысь делӧяс серти шуӧмъяс олӧмӧ пӧртӧмкӧд йитчӧм документъяс да материалъяс:

1) административнӧй инӧд торкалӧм йылысь делӧын участвуйтысь йӧзлы извещение;

2) административнӧй инӧд торкалӧм йылысь делӧ серти производствоын участвуйтысьясӧс корӧм йылысь, содтӧд материалъяс корӧм йылысь определение;

3) административнӧй инӧд торкалӧм йылысь делӧ серти сёрнигижӧдлӧн копия да сы дорӧ материалъяс;

4) ёрдлӧн запрос серти материалъяс;

5) административнӧя мыждӧм индӧм йылысь шуӧмсӧ олӧмӧ пӧртны дугӧдӧм йылысь шуӧмлӧн копия.
